
TRANSKRIPSYON RAPID & ODYO: GOUVÈNÈ CUOMO RELE NAN NY1 

 
Apremidi sa a, Gouvènè Andrew M. Cuomo te rele nan NY1 e li pale avèk Roma Torre 
osijè Maladi Lejyonè pami lòt sijè yo. Vèsyon Odyo apèl Gouvènè a disponib isit la, ak 
yon transkripsyon rapid entèvyou anba:  
 
 
Roma Torre: CDC nan vil la jodia pou ede konbat epidemi maladi lejyonè nan Bronx. 
Gouvènè Andrew Cuomo ap rejwenn nou kounye a nan telefòn pou diskite sou etap yo 
te pran. Gouvènè nou remèsye w paske ou te pran tan pou pale avèk nou isit la nan 
NY1.  
 
Gouvènè Cuomo: Se yon plezi Roma, li toujou bon pou m avèk ou. 
 
Roma Torre: Se menm bagay la. Kidonk Gouvènè, moun yo nan vil la patikilyèman nan 
sid Bronx, gen anpil preyokipasyon sou maladi sa ki potansyèlman mòtèl. Kisa ou ka fè 
pou diminye sou krent yo?  
 
Gouvènè Cuomo: Premyèman Roma, mwen panse yo gen bon rezo pou yo enkyete. 
Sa ap kontinye depi kèk jou. Dis moun te mouri, kidonk mwen konprann angwas la. Se 
tankou yon move fim syans fiksyon. Prezidan Awondisman Ruben Diaz te rele m lòt jou 
e li te di ke li panse ke sitiyasyon an ap dejenere e nou te ka ede. Kounye a nou tout 
mobilize konplètman. Nou fenk so genyen yon bon reyinyon avèk CDC nan biwo m nan 
Manhattan. Mwen te kontakte CDC – Sant pou Kontwòl Maladi– Dr. Frieden, ki alatèt, li 
te voye yon ekip jodia, nap rankontre avèk ekip la jodia, demen nap kòmanse yon efò 
tès masif nan vwazinaj imedyat kote nou pral aktyèlman gen yon pwogram tès ki 
kowòdone kote nou pral voye moun yo teste pilòn refwadisè èkondisyone yo si gen yon 
sous bakteri oswa non. Mwen te di egalman ke eta ta bay tès gratis pou nenpòt 
pwopriyetè bilding yo ki vle yo teste sistèm refradisè yo. Men nap pran bagay yo anchaj. 
Nou pral deplwaye ekip yo apati demen, nou pral rete avèk li e nou pral rete avèk li 
jiskaske nou konprann li ak sous la nan zòn nan e apresa mwen te pale tou avèk CDC 
osijè aprann nan leson malere sa– fè chanjman ak refòm yo ale delavan kòm yon 
egzanp, nou ka konnen kote sistèm refwadisè yo ye. Nou pral fè yon egzèsis kounye a 
kote nou prale de bilding an bilding pou idantifye pilòn refwadisè yo. Pa gen 
enfòmasyon sou pilòn èkondisyone yo. New Rochelle nan Westchester, yon vil nan 
Westchester, aktyèlman gen yon rejis sou pilòn èkondisyone yo. CDC di ke yo gen 

rechèch avèk teknoloji ke yo ka itilize avèk pilònn refwadisè sa yo kote ou filtre vapè a 
kidonk bakteri a pa distribye. Kidonk nou pa ka retounen nan sa ankò, nou vle aprann 
de bagay sa e nou pral fè sa e mwen antisipe pou m pase règleman nan tout eta paske 
se pa sèlman nan Vil New York. Egalman yon gwo soup ak kontèks, sa a rive preske 
chak ane, sa a toupatou nan eta e li nan tout peyi a, se epidemi ki pi enpòtan nou pa 
janm genyen nan Bronx, men li se pa yon aksidan pakou non plis. Kidonk nou pral vini 
avèk yon pwotokòl nan tout eta pou asire ke nou nan pi bon pozisyon pwochen fwa yon 
epidemi konsa rive. 
 
Roma Torre: E byen, epidemi an te rive efektivman la nan vil la e yo te kritike majistra 
pou reponn lant li nan epidemi a ke vil la ta dwe pran mezi ki pi rapid pou remedye avèk 
epidemi sa a?  
 
Gouvènè Cuomo: Ou konnen Roma, mwen pa panse mwen nan yon pozisyon pou di 
yon bagay oswa jije, mwen pa konnen egzakteman sa yo te fè oswa planifye e mwen 
pa yon pwofesyonèl nan lasante. Mwen konnen apati de opinyon m sitiyasyon an te vini 
enpòtan. Prezidan awondisman an te elokan anpil franchman lè li tap eksplike angwas 
pami moun yo e youn nan bagay mwen te aprann pandan ane yo sèke nan yon 
sitiyasyon konsa wap fè fas reyèlman avèk de bagay; wap fè fas avèk yon pwoblèm ki 
kache men tou wap fè fas avèk reyaksyon kò politik la. Lè mwen te nan Washington, 
mwen te nan kabinè Prezidan Clinton pou uit ane kòm Sekretè pou Lojman ak 
Devlopman Iben, nou te fè entèvansyon ijans nasyonal. Siklòn, inondasyon, elatriye., e 
yon moun ki saj anpil te di m lè mwen te yon jèn gason, wap fè fas avèk pwoblèm kache 
a menm plis wap fè fas avèk moun yo. Kidonk wap fè fas avèk yon siklòn men wap fè 
fas avèk moun yo e ou vle asire ke moun yo santi yo konfòtab ak konfyan ke 
gouvènman an kontwòl. Ou vle redwi angwas ak redwi krent. Nan Bronx, nou genyen 
toulède. Nou gen yon pwoblèm lejitim kache avèk epidemi lejyonè a men nou gen yon 
pwoblèm angwas kap grandi e moun yo santi ke yo pa jwenn repons. CDC ap vini 
demen yo pral wè yon gwo mobilizasyon nan zòn lan. Yo pral wè ekip yo; yo pral wè 
moun yo deyò. Erezman yo pral wè difizyon w lan, yo pral tande entèvyou sa a e nou 
vle diminye krent lan. 
 
Roma Torre: Gouvènè, mwen konnen ou envite pèsonèlman CDC pou vini la pou 
egzamine pwoblèm nan men èske ou te pale avèk Majistra dirèkteman pou kowòdone 
efò pou konbat pwopagasyon maladi a? 
 
Gouvènè Cuomo: Wi, Nou kolabore ansanm nan tout nivo yo. Komisyonè sante nou yo 
ap travay ansanm. Li gen yon moun ki rele Majistra Adjwen, mwen gen yon moun ki rele 
Sekretè, e yo an kontak. Kidonk tout moun ap pale avèk tout moun e nou kowòdone 
ansanm. Mwen te pale avèk majistra kidonk nou kolabore ansanm. 
 
Roma Torre: Sou yon lòt pwoblèm la, mwen konprann ou te voye yon lèt bay sekretè 
Transpòtasyon Anthony Foxx pou ede l relanse pwojè sa ki te la depi lontan pou fè fas 
a yon ansyen ray tinèl ki gen santan sou Hudson River sa ki bay pasaje yo anpil 
pwoblèm nan dènye jou yo. Ki eta avansman nenpòt pwochen pwojè ki nesesè anpil?  

Gouvènè Cuomo: Pou kounye a, pèspektiv la pa espesyalman briyan, kite mwen di ke 
se fason pou n charitab. Gade, tout moun konprann nou bezwen yon nouvo tinèl, yon 
tinèl ray kwa Hudson. Tinèl aktyèl la bezwen reparasyon pwoblèm nan ki la se pa yon 
ranplasan kidonk si ou fèmen yon tinèl pou reparasyon gen yon lòt tinèl pou fè tren yo 
fonksyone. Nou aktyèlman gen de tinèl men li te sitèlman sichaje lòt tinèl la ke reta yo ta 
vin terib kidonk nou bezwen bati yon nouvo tinèl. Estimasyon pou yon nouvo tinèl se ant 
10-14 bilyon avèk yon b dola.  
 
Roma Torre: E ki kote lajan sa pral soti? 
 
Gouvènè Cuomo: Se kesyon mwen sa. New Jersey pa ka peye e mwen pa ka peye si 
nou te janm eseye mete depans lan sou do pasaje Amtrak yo oswa pasaje transpò 
piblik NJ yo li ta fè pri yon tikè eksploze. Gouvènman Federal la te voye yon lèt ki di, 
“Nou bezwen bati yon tinèl paske se yon tinèl Amtrak e se yon tinèl ki enpòtan pou tout 
koridò nòdès la.” E gouvènman federal la te di, “Nou pral ede avèk finansman an,” oswa 
mo sou sa. Nou te gen yon kantite reyinyon. Èd finansman an te chanje an prè. Nou pa 
bezwen yon prè. Mèsi, men non mèsi. Mwen bezwen èd pou peye prè a, Mwen pa 
bezwen yon ipotèk, mwen bezwen èd pou m achte kay la paske mwen pa ka peye 
ipotèk la kidonk map mande gouvènman federal la si yo serye, e yo ta dwe serye 
antouka se pa yon pwoblèm New York-New Jersey, se yon pwoblèm nòdès. Si tinèl sa 
a pa fonksyone, Amtrak pou tout pati nòdès peyi a ap deranje e yon prè pa ase. Nou 
bezwen yon sibvansyon pou redwi depans tinèl la e jiska prezan pandan lontan yo pat 
vle vini avèk yon sibvansyon reyèl e nou pa bezwen prè a. Mwen ka fè prè a, nou ka 
emèt obligasyon. Mwen bezwen yon sibvansyon.  
 
Roma Torre: E li sanble ke li pral pran anpil ane anvan ke nou ka menm kòmanse avèk 
yon posib pwojè e ankò mwens ki te kapab fèt nan tan nou an. An nou espere ke sa 
rive. Mwen te vle poze w yon lòt kesyon. Yè nou te tande Senatè Charles Schumer ki te 
anonse ke li te deside vote kont akò nikleyè prezidan Iranyen an. Okenn kòmantè, ki 
repons ou sou sa? 
 
Gouvènè Cuomo: Mwen respekte desizyon Senatè a. Mwen te li deklarasyon l li byen 
reflechi e li gen yon agiman konvenkan. Sa a se yon kesyon ki difisil ak enpòtan. Si Iran 
te genyen kapasite bonm nikleyè mond lan tap yon kote ki pi menasan. Mwen panse 
deba sa enpòtan anpil, mwen konnen nou gen diferan opinyon pami delegasyon kongrè 
nou an. Mwen konnen senatè yo divize. Men se yon deba ki esansyèl e se yon bagay 
ke mwen pral swiv deprè. 
 
Roma Torre: Finalman, Gouvènè, nou te dezole anpil dèske Sandra Lee te ospitalize 
nan kòmansman semèn sa a. Mwen konprann li toujou nan lopital la. Kijan li ye? 
 
Gouvènè Cuomo: Ou konnen– lè ou nan lopital se pa janm yon bagay ki fòmidab. Li 
nan yon lopital ki fòmidab e yap eseye fè tout sa yo kapab. Men mèsi pou atansyon w. 
Li pral oke. Li te yon mastektomi apeprè 11 semèn de sa. Li tap ajiste nan sa e nou vin 
genyen plizyè konplikasyon alaswit de pwosesis la. Men espri l bon e li gen yon 
pèsonalite ki “ pozitif “ anpil e sa ede anpil. Li optimis, li fò e li se yon konbatan e mwen 

kwè li pral retounen lakay nan pwochen jou yo. Men se yon wout ki long. An tout 
franchiz mwen pat ekspoze anpil avèk kansè tete, erezman li pase deja. Okenn moun 
nan fanmi m pat afekte, sa ki etonan teni kont de statistik yo. Men se yon maladi ki terib, 
kansè a vizibleman, apresa enpak emosyonèl la, apsè rekonstriktif la. Se yon wout ki 
reyèlman difisil, difisil epi long. 
 
Mwen gen anpil respè pou fi yo kap viv sitiyasyon sa a. Mwen pral enplike anpil nan 
pwoblèm sa a. Mwen gen respè pou moun kap bay swen yo kap travay avèk viktim ki 
gen kansè tete yo ansanm avèk fanmi yo ki la pou sipòte yo. Lè ou vini reyalize sa se 
yon pwosesis ki ka pran yon lane. Depi Sandy te vin gen pwoblèm sa a, mwen panse li 
te fè yon sèvis piblik fòmidab nan pale de li, epi tweet sou li, nan medya sosyal. Mwen 
te gen fi nan biwo mwen an, Roma, ki te al fè tès akoz eksperyans Sandy a e mwen 
konnen fi ki nan 30 ane yo ki te aprann ke yo te genyen kansè tete. Yo pa ta prale fè tès 
la men akoz eksperyans Sandy a. Si ou swiv premye dyagnostik sa ak twoub premye 
konvèsasyon sa. Pale avèk doktè yo, epi entèvyouve doktè yo, apresa ki tretman ki 
bon, ak kijan li radikal, kote pozitif ak negatif, e apre rekonstriksyon – li apeprè 9 mwa, 
10 mwa, yon lane. Sa a se yon peryòd ki difisil, difisil e sipò fanmi, zanmi yo enpòtan 
anpil mwen kwè. Tout moun konnen kijan mwen travay osi di ke nenpòt lòt moun e li te 
toujou konsa se akoz edikasyon mwen te resevwa. Papa m, ke Bondye aksepte nanm 
li, se te yon moun ki te travay yon orè 7-jou-pa-semèn, e se te anvan epòk BlackBerry 
ansanm avèk tout lòt bagay yo. Se te avèk telefòn ki te genyen kòd long lan, kote ou te 
ka soti nan kwizin lan epi mache toutotou kay la avèk kòd la. Kidonk mwen travay, men 
sou sitiyasyon sa mwen pran desizyon pou m pase tan nan lopital la. Mwen te avèk 
Sandy nan lopital la, e map mennen l nan kay la soti lopital la. Mwen te pase tan ap ede 
l nan kay la. Sa ki pase anpremye, e fanmi an anvan, e kòminote a kòmanse avèk fanmi 
an, kòrèk? Map fè tout sa mwen kapab, men mwen remèsye w pou tout bon bagay ou 
swete. Mwen remèsye tout Nouyòkè yo – yo te fantastik. Mwen pa ka di ou ki kantite lèt 
ak imèl ak tweet, e moun yo te vin jwenn avè m nan lari a. Mwen renmen Nouyòkè yo e 
mwen kontan dèske m se yon Nouyòkè. Yo pi chalere, e yo tout ap pale kijan nou fèm, 
e nou se gwoup kolejyal ki pi chalere lè youn nan nou nan pwoblèm. Se yon bèl bagay 
pou wè.  
 
Roma Torre: Pèsonèlman mwen ka konprann sa a. Gouvènè Cuomo, mèsi anpil psake 
ou te pase yon tan avèk nou. Nou swete Sandra Lee yon retablisman rapid, e nou 
swete w bòn chans. Mèsi ankò. 
 
Gouvènè Cuomo: Mèsi anpil, mèsi Roma.  

### 
 

Wa p jwenn lòt nouvèl nan sitwèb www.governor.ny.gov 
Eta New York| Chanm Egzekitif |press.office@exec.ny.gov | 518.474.8418 


